
				এই পাতাটির মুদ্রণ সংশোধন করা প্রয়োজন। 
স্বাধীনতার শেষ স্মৃতি। \ხ80:
বঙ্গে মুসলমান ।
খৃষ্টীয় দ্বাদশ শতাব্দীর শেষ ভাগে মুসলমান আক্রমণের সুত্রপাত হয়। সেই আক্রমণেই বঙ্গে পাল-বংশের ও সেনা-বংশের উচ্ছেদ সাধিত হইয়াছিল। স্বাধীন বঙ্গের স্বাধীনতা সেই আক্রমণে চিরতরে বিলুপ্ত হয়।
যে প্ৰজাশক্তি এক সময়ে বঙ্গকে স্বাধীন করিয়া তুলিয়াছিল, যে প্ৰজাশক্তি বঙ্গে স্বাধীনতার স্বর্ণসিংহাসন প্রতিষ্ঠিত করিয়া, স্বাধীন রাজা নিৰ্বাচনে সে সিংহাসনে প্ৰতিষ্ঠা করিয়াছিল ; সে শক্তি তখন বিচ্ছিন্ন হইয়া পড়িয়ছিল ! তাই সোণার বাংলার স্বাধীনতার সে স্বর্ণসিংহাসন মুসলমান-আক্রমণে চুৰ্ণ-বিচূর্ণ হইল। বঙ্গের গৌরব-ববি পশ্চিম-সাগরে ঢলিয়া পড়িলেন।
তখন দাসবংশীয় কুতবুদ্দিন দিল্লীব সিংহাসনে অধিষ্ঠিত । কুতবুদ্দিনের প্রধান সেনাপতি বক্তিয়ারের পুত্ৰ মহম্মদ, বিপুল বাহিনী সমভিব্যাহারে বঙ্গ বিহার ও উড়িষ্যা জয়ে অগ্রসর। ঐতিহাসিকগণ বলেন,-১১৯৭ খৃষ্টাব্দের দুই এক বৎসর পরে ব্যক্তিয়ারের পুত্ৰ মহম্মদ সহসা নদীয় রাজধানীর সিংহদ্বারে আসিয়া উপস্থিত হন। বিহার লুণ্ঠনের বিভীষণ চিত্রের প্রতিচ্ছবি তখন বঙ্গবাসীর হৃদয়ে হৃদয়ে অঙ্কিত। মুসলমান সেনাপতির আকস্মিক আগমনে সকলেই সন্ত্রস্ত । সুতরাং অল্পায়াসেই মহম্মদ নদীয়া অধিকারে সমর্থ হইলেন ।
সমসাময়িক মুসলমান ঐতিহাসিক মিনহাজুদ্দীন সিরাজ, মহম্মদ কর্তৃক বঙ্গ-বিহার বিজয়ের চিত্র অঙ্কিত করিয়াছেন। মুসলমান ঐতিহাসিকের সেই গ্রন্থের নাম-তিবাকৎই-নাসিরি’ । মিনহাজুদ্দীনের সেই গ্রন্থে সে চিত্র যে ভাবে অঙ্কিত হইয়াছে, আমরা তাহার মৰ্ম্মাভাস নিম্নে প্ৰদান করিতেছি। ঐতিহাসিক কহিতেছেন
১১৯৭ খৃষ্টাব্দে মহম্মদ, মাত্র দুই শত (অশ্বারোহা ) সৈন্য লইয়া বিপুল বিক্রমে বিহারের দুৰ্গ আক্রমণ করেন। সে আক্রমণের বেগ অসহ্য হওয়ায় দুৰ্গস্বামী আত্মসমৰ্পণ করিতে বাধ্য হন। মুসলমানগণ দুর্গ অধিকার করিয়া লয়।
崇 বৌদ্ধ-ধৰ্ম্মের পরিণতি ।
দুর্গের অভ্যন্তরে বহুমূল্য ধনরত্ব ছিল। সকলই তাহারা লুণ্ঠন করিয়া লইল। বিহারে তাহারা যে সকল মুণ্ডিত মস্তক’ ব্ৰাহ্মণকে দেখিয়াছিল, তাহদের সকলকেই মুসলমানগণ নৃশংসভাবে হত্যা করিল।” ঐতিহাসিক বলেন,-এমনই নৃশংসভাবে হত্যাকাণ্ড চলিয়াছিল যে, বিজয়ী মুসলমান বীর পরে যখন ‘বিহার’ অভ্যস্তরস্থ পুস্তকাগারে প্রবেশ করিয়া,
ংরক্ষিত গ্ৰন্থাদির বিষয় জানিতে চাহেন ; তখন এমন একটী লোক জীবিত ছিল না যে,
তাহা ঐ গ্রন্থাদির বিষয় তাহাকে বুঝাইয়া দিতে পারে -এমনই ভাবে বিহারের বৌদ্ধগণকে মুসলমানেরা হত্যা করিয়াছিল । ** O
মুসলমানদিগের অত্যাচারে বৌদ্ধধৰ্ম্মের ভিত্তি চুর্ণ হইল। বিহারেই বৌদ্ধধৰ্ম্মের উৎপত্তি ;
a

